
Sanaartugassanut aningaasaliissutissani 2017-mi 2018-milu Aasianni Kulturikkut illorsualias-

samut katillugit 15 mio. Kr.-inik nunatta karsia aningaasaleeqataasinnaanersoq misissoqqu-

llugu Naalakkersuisut peqquneqarnissaannik inatsisartut aaliangiiffigisassaattut siunnersuut. 

(Inatsisartunut ilaasortaq Peter Olsen, Inuit Ataqatigiit) 

 

Inatsisartunut ilaasortap Peter Olsen-ip inatsisissatut siunnersuutaanut Siumumiit imaattumik 

oqaaseqassaagut. 

 

Aasianni Kulturikkut illorsualiornissamut nunatta karsiata aningaasaleeqataasinnaaneranik misis-

sueqqusineq nuna tamakkerlugu inatsisartutut sulisussaanermik sanioqqutitsinertut isigerusun-

narpoq. 

 

Tamatta nunatsinni naligiinnerusumik atugassaqarluta ineriartornissaq orniginarteqaarput, aamma 

taamaappoq kulturikkut ineriartortitsinerup iluani. Taamaakkaluartoq Naalakkersuisut akissute-

qaatiminni tunngavilersuutigisaat aamma paasilluarparput, tassa kultureqarnermik innutaasunillu 

qaammarsaanermut init allallu pisariaqartut inatsisit atuuttut naapertorlugit kommunit suliassari-

gaat.  

 

Taamak naatsumik tunngavilersuuteqarluta Siumumiit siunnersuutigineqartup itigartinneqarnissaan-

nik innersuussivugut. 

 

Vivian Motzfeldt  

Siumut 

 

 


